
1-тарау. Жалпы ережелер
1. «Bereke Bank» Акционерлік қоғамының Сыбайлас жемқорлыққа қарсы іс-қимыл саясаты (бұдан әрі - Саясат) Қазақстан Республикасының заңнамасына және «Bereke Bank» АҚ (бұдан әрі-Банк) ішкі нормативтік құжаттарына сәйкес әзірленді және Банктің барлық қызметкерлеріне орындауға міндетті болып табылады. 
2. Саясаттың мақсаты сыбайлас жемқорлықтың алдын алу, анықтау бойынша бақылауды күшейту, сондай-ақ Банкте сыбайлас жемқорлықтың көріністеріне шыдамдылық танытпау қағидасын қалыптастыру болып табылады. 
3. Саясаттың міндеті лауазымдық/функционалдық міндеттерін орындаған кезде адалдық пен ашықтық, жемқорлыққа деген төзімсіздік қағидаларының ұстануын қамтамасыз ететін Банк қызметкерлерінің мәдениетін қалыптастыру болып табылады. 
4. Осы Саясат мақсатында мынадай ұғымдар пайдаланылады:  
1) мүдделер қайшылығы - қызметкерлердің, оның ішінде мемлекеттік функцияларды орындауға уәкілеттік берілген адамдарға теңестiрiлген адамдардың Банк және (немесе) клиенттері үшін жағымсыз салдарға алып келетін жеке мүдделері мен олардың лауазымдық өкілеттіктері арасындағы қайшылық,   мұндай жағдайда аталған адамдардың жеке мүдделері олардың өз лауазымдық/функционалдық міндеттерін орындамауына және (немесе) тиісінше орындамауына алып келуі мүмкін;
2) сыбайлас жемқорлық құқықбұзушылық - заңмен әкімшілік немесе қылмыстық жауапкершілігі белгіленген сыбайлас жемқорлық белгілері бар құқыққа қарсы қылмыстық әрекеттер (әрекет немесе әрекетсіздік); 
3) сыбайлас жемқорлық - Банк қызметкерлерінің, оның ішінде мемлекеттік функцияларды орындауға уәкілеттік берілген адамдарға теңестiрiлген адамдардың лауазымдық/функционалдық өкiлеттiктерін және соған байланысты мүмкiндiктерiн жеке өзi немесе делдалдар арқылы жеке өзіне не үшінші тұлғаларға мүлiктiк (мүліктік емес) игiлiктер мен артықшылықтар алу немесе табу мақсатында заңсыз пайдалануы, сол сияқты игiлiктер мен артықшылықтарды беру арқылы осы адамдарды параға сатып алу; 
4) сыбайлас жемқорлыққа қарсы іс-қимыл - Банк пен оның қызметкерлерінің өз өкілеттіктері шегіндегі сыбайлас жемқорлықтың алдын алу, оның ішінде Банкте сыбайлас жемқорлыққа қарсы мәдениетті қалыптастыру, сыбайлас жемқорлық құқық бұзушылықтарды жасауға ықпал ететін себептер мен жағдайларды анықтау және жою жөніндегі, сондай-ақ сыбайлас жемқорлық құқық бұзушылықтарды анықтау, жолын кесу, ашу және тергеп-тексеру және олардың салдарларын жою жөніндегі қызметі;  
5) контрагент/клиент - Банк іскерлік қатынастарға түскен немесе түсуді жоспарлайтын жеке немесе заңды тұлға; 
6) мемлекеттік функцияларды орындауға уәкілеттік берілген адамдарға теңестірілген Банк қызметкері - Банкте басқарушылық функцияларды орындайтын қызметкер, сатып алуды ұйымдастыру мен өткізу бойынша шешімдер қабылдауға уәкілеттік берілген не мемлекеттік бюджеттің және Қазақстан Республикасы Ұлттық қорының қаражатынан қаржыландырылатын жобаларды іріктеу мен іске асыруға жауапты, Банктің дербес құрылымдық бөлімшесінің басшысынан төмен емес лауазымды атқаратын қызметкер.  Мемлекеттік функцияларды орындауға уәкілеттік берілген адамдарға теңестірілген Банк қызметкері атқаратын лауазымдар тізімі Басқарма Төрағасының бұйрығымен бекітіледі. 
7) Банктің сыбайлас жемқорлыққа қарсы комплаенс-қызметі (бұдан әрі - Қызмет) - негізгі міндеті Банк пен оның қызметкерлерінің Қазақстан Республикасының  сыбайлас жемқорлыққа қарсы іс-қимыл туралы заңнамасын орындау болып табылатын сыбайлас жемқорлыққа қарсы комплаенс-қызмет функциясын жүзеге асыратын қызметкер/бөлімше.
2-тарау. Сыбайлас жемқорлыққа қарсы іс-қимыл шаралар 
5. Сыбайлас жемқорлыққа қарсы іс-қимыл шаралар: 
1) сыбайлас жемқорлыққа қарсы мониторингті; 
2) сыбайлас жемқорлық тәуекелдерін ішкі талдауды; 
3) сыбайлас жемқорлыққа қарсы мәдениетті қалыптастыруды; 
4) сыбайлас жемқорлыққа қарсы стандарттарды бекітуді және сақтауды; 
5) қаржылық бақылау шаралары; 
6) мемлекеттік функцияларды орындауға уәкілеттік берілген адамдарға теңестірілген Банк қызметкерініңсыбайлас жемқорлыққа қарсы шектеулерді қабылдауды;
7) мүдделер қақтығысын болғызбауды және шешуді; 
8) Банктегі сыбайлас жемқорлыққа қарсы мәселелер бойынша басқарушылық есептемені қалыптастыруды қамтиды.  
§1. Сыбайлас жемқорлыққа қарсы мониторинг 
6. Сыбайлас жемқорлыққа қарсы мониторинг – Банктің сыбайлас жемқорлыққа қарсы қабылдайтын шаралардың тиімділігіне қатысты ақпаратты жинау, өңдеу, жинақтап-қорыту, талдау және бағалау жөніндегі Банктің қызметі. 
7. Сыбайлас жемқорлыққа қарсы тақырыптық мониторингтің міндеті - Банктің белгілі қызмет саласында сыбайлас жемқорлықтың белгілеріне ықпал ететін проблемалық мәселелерді зерделеу болып табылады.  Сыбайлас жемқорлыққа қарсы тақырыптық мониторингтің мәні Банктің бизнес-үдерістері болып табылады.  
8. Сыбайлас жемқорлыққа қарсы мониторингті Қызмет ашық көздердегі ақпаратты, тәуекелдер бөлімшесі мен ішкі аудиттің есептерін, сондай-ақ сыбайлас жемқорлыққа қарсы мәселелер бойынша жеке және заңды тұлғалардың өтініштерін және заңмен тыйым салынбаған ақпарат көздерін зерттеу арқылы тұрақты негізде жүргізеді.  Сыбайлас жемқорлыққа қарсы мониторингтің нәтижелері сыбайлас жемқорлық тәуекелдеріне ішкі талдау жүргізу, сондай-ақ сыбайлас жемқорлыққа қарсы мәдениетті қалыптастыруға бағытталған шараларды жетілдіру үшін негіз болып табылуы мүмкін. 
§2. Сыбайлас жемқорлық тәуекелдерін ішкі талдау 
9. Сыбайлас жемқорлық тәуекелдерін ішкі талдау (бұдан әрі - талдау) деп сыбайлас жемқорлық құқық бұзушылықтар жасауға ықпал ете алатын себептер мен жағдайларды анықтау және зерделеу қызметі түсініледі.  Талдауды Қызмет сыбайлас жемқорлыққа қарсы мониторингтің нәтижелерін және комплаенс-тәуекелдерді бағалау қорытындыларын ескере отырып жүргізеді. 
10. Талдау нысаны Банктің бизнес-үдерістері мен рәсімдерін қоса алғанда, бірақ олармен шектелмей, мынадай бағыттар: 
1) Банктің бизнес-үдерістері мен рәсімдерін реттейтін ішкі құжаттарындағы сыбайлас жемқорлық тәуекелдерін анықтау; 
2) ұйымдық-басқарушылық қызметте, оның ішінде қызметкерлер құрамын басқару мен мүдделер қақтығысын басқаруда сыбайлас жемқорлық тәуекелдерін анықтау болып табылады. 
11. Талдау нәтижелері талдауға қабылданған бизнес-үдерістің/рәсімнің иесі болып табылатын Банктің жауапты тұлғасының/құрылымдық бөлімшесінің жемқорлық тәуекелдерін ішкі бақылау және/немесе алдын алуды күшейту мақсатында бизнес-үдерісті/рәсімді өзектілендіру бойынша шаралар жоспарын қалыптастыру үшін негіз болып табылады. 
§3. Сыбайлас жемқорлыққа қарсы мәдениетті қалыптастыру 
12. Сыбайлас жемқорлыққа қарсы мәдениетті қалыптастыру – Банктің сыбайлас жемқорлыққа төзбеушілікті көрсететін құндылықтар жүйесін сақтау және нығайту бойынша жүзеге асыратын қызметі. 
13. Сыбайлас жемқорлыққа қарсы мәдениетті қалыптастыру білім беру, ақпараттық және ұйымдастырушылық сипаттағы шаралар кешені арқылы жүзеге асырылады. 
§4. Сыбайлас жемқорлыққа қарсы стандарттар 
14. Сыбайлас жемқорлыққа қарсы стандарттар - сыбайлас жемқорлықтың алдын алуға бағытталған Банктің ұсынымдар жүйесі. Банктің сыбайлас жемқорлыққа қарсы стандарттары осы Саясатқа 1-Қосымшада көрсетілген.
§5. Қаржылық бақылау шаралары 
15. Қаржылық бақылау шараларын жүзеге асыру мақсатында Банк қызметкерлері, оның ішінде мемлекеттік функцияларды орындауға уәкілеттік берілген адамдарға теңестірілген қызметкерлер Қазақстан Республикасының салық органдарына жеке тұлғалардың мынадай декларацияларын: 
1) активтері мен міндеттемелері туралы декларацияны; 
2) кірістері мен мүлкі туралы декларацияны ұсынады. 
16. Осы Саясаттың 15 тармағына аталған декларациялар  Қазақстан  Республикасының салық заңнамасы мен  Қазақстан Республикасының Сыбайлас жемқорлыққа қарсы іс-қимыл туралы заңнамаға сәйкес  және заңнамада айқындалған нысан бойынша, тәртіппен және мерзімдерде жасалады.
§6. Сыбайлас жемқорлыққа қарсы шектеулер 
17.  Банк қызметкерлерінің, мемлекеттік функцияларды орындауға уәкілеттік берілген адамдарға теңестірілген адамдардың  өз өкілеттіктерін жеке, топтық және өзге де қызметтік емес мүдделерде пайдалануына әкеп соғуы мүмкін әрекеттерді жасауына жол бермеу мақсатында, аталған адамдар өздеріне:
1) мемлекеттік функцияларды орындаумен сыйыспайтын қызметті жүзеге асыру; 
2) жақын туыстарының, жұбайлары (зайыптары) мен жекжаттарының бірге қызмет (жұмыс) істеуіне жол бермеу; 
3) мүліктік және мүліктік емес  игіліктер мен артықшылықтар алу немесе табу мақсатында, ресми таратылуға жатпайтын қызметтік және өзге де ақпаратты пайдалану;
4) материалдық сыйақыны, сыйлықтарды немесе көрсетілетін қызметтерді ұсынған адамдардың пайдасына әрекеттері (әрекетсіздігі) үшін, егер мұндай әрекеттер олардың қызметтік өкілеттіктеріне кірсе немесе осы адамдар лауазымдық жағдайына байланысты мұндай әрекеттерге (әрекетсіздікке) ықпал етуі мүмкін болса, оларды қабылдау. 
18. Сыбайлас жемқорлыққа қарсы шектеулерді қабылдауға келісу нысаны, сондай-ақ оларды қабылдау тәртібі сыбайлас жемқорлыққа қарсы заңнамамен және Банктің ішкі құжаттарымен көзделген шарттарда және мерзімдерде анықталады. 
§7. Мүдделер қақтығысын болғызбау және шешу  
19. Мүдделер қақтығы болған жағдайда Банк қызметкерлеріне,  мемлекеттік функцияларды орындауға уәкілеттік берілген адамдарға теңестірілген адамдарға лауазымдық міндеттерін атқаруға тыйым салынады. Аталған тұлғалар мүдделер қақтығысын болғызбау және шешу бойынша шаралар қолдану қажет.  
20. Мүдделер қақтығысын басқару тәртібі, соның ішінде оның алдын алу, анықтау, реттеу мен шешу рәсімдері Банк қызметкерлеріне, соның ішінде мемлекеттік функцияларды орындауға уәкілеттік берілген адамдарға теңестірілген адамдарға қатысты Банктің ішкі құжаттарымен реттеледі. 
§8. Сыбайлас жемқорлыққа қарсы мәселелер бойынша басқарушылық есептеме 
21. Қызмет мерзімді негізде Қазақстан республикасының заңнамасында және/немесе Банктің ішкі құжаттарында көзделген  нысан бойынша, тәртіппен және мерзімдерде сыбайлас жемқорлыққа қарсы мәселелер бойынша басқарушылық есептемені қалыптастырады. 

3-тарау. Қорытынды ережелер  
22. Осы Саясаттың ережелерін жүзеге асыру мақсатында Банк қажет болған жағдайда тиісті ішкі құжаттарды дайыдайды. 
23. Осы Саясатпен реттелмеген мәселелер 
Қазақстан Республикасының заңнамасына, Банк жарғысына, оның ішкі нормативтік құжаттарына, сондай-ақ Банк органдары мен лауазымды тұлғаларының өз құзыреті шегінде бекітіліген тәртіпте қабылданған шешімдеріне сәйкес шешіледі.
«Bereke Bank» АҚ Директорлар кеңесі 
2023 жылғы «___» ___________ 
бекіткен 
Тірк. №_______ 
 «Bereke Bank» АҚ Сыбайлас жемқорлыққа қарсы іс-қимыл саясатына  
1-Қосымша  
«Bereke Bank» АҚ (бұдан әрі – Банк) сыбайлас жемқорлыққа қарсы стандарттары 
1. Банк қызметкерлерінің сыбайлас жемқорлыққа қарсы стандарттары Қазақстан Республикасының «Сыбайлас жемқорлыққа қарсы іс-қимыл туралы» Заңына және Банктің ішкі құжаттарына сәйкес дайындалды. 
2. Сыбайлас жемқорлыққа қарсы стандарттар Банк қызметкерлері үшін олар лауазымдық міндеттерін жүзеге асырған кезде мінез-құлықтың құндылық және моральдық сыбайлас жемқорлыққа қарсы бағдар жүйесін құру арқылы Банкте сыбайлас жемқорлықтың кез келген түріне төзімсіздік ахуалына жетуге бағыталған. 
3. Қоғамдық қатынастар саласының атауы: банк қызметі. 
4. Сыбайлас жемқорлыққа қарсы стандарттар Банк қызметкерлері үшін келесі мінез-құлық нормаларын айқындайды:  
1) заңдылық қағидаттарын, Қазақстан Республикасы нормативтік құқықтық актілерінің және Банктің ішкі құжаттарының талаптарын басшылыққа алу, сыбайлас жемқорлыққа қарсы заңнаманы қатаң ұстану;  
2) Банктің беделін түсіруге қабілетті әрекеттер жасауға жол бермеу;  
3) лауазымдық/функционалдық міндеттерді орындаған кезде жеке және (немесе) пайдакүнемдік мүдделерін басшылыққа алмау;  
4) жұмысқа байланысты емес мақсаттарда материалдық-техникалық, қаржы және ақпараттық қамтамасыз ету құралдарын, сондай-ақ Банктің басқа да мүлкін пайдаланбау;  
5) басқа қызметкерлерді сыбайлас жемқорлық құқық бұзушылықтарды жасауға көндірмеу және мұндай әрекеттерді ынталандырмау;  
6) сыйлықтарды лауазымдық/функционалдық өкiлеттiктерді орындауға байланысты қабылдамау;  
7) мүліктік және мүліктік емес игіліктер мен артықшылықтар алу немесе табу мақсатында, таратылуға жатпайтын құпия ақпаратты пайдаланбау;   
8) кез келген адамға табыс табуға байланысты кәсіпкерлік және (немесе) басқа да қызметті жүзеге асыруға көмектесуден, үшінші тұлғалардың мүдделерін білдіруден немесе лоббилеуден бас тарту;  
9) сыбайлас жемқорлықтың белгілі фактілері туралы, соның ішінде кез келген пайда, сыйлықтар алуға көндіру туралы, мүдделер қақтығысының, лауазымдық/функционалдық міндеттерді орындаған кезде өзінің де, басқа қызметкерлердің де жеке қызығушылығының туындағаны туралы тікелей басшыға және/немесе бөлімше кураторына тез арада хабар беру; 
10) тұрақты негізде мүдделер қақтығысының, сыбайлас жемқорлық құқық бұзушылықтар мен олардың салдарының туындауы мүмкін себептер мен жағдайларды жоюға бағытталған шараларды қабылдау.   
5. Банктің барлық деңгейлерінің басшылары осы Сыбайлас жемқорлыққа қарсы стандарттардың сақталуын қамтамасыз етеді және оларға бағынысты қызмтекерлер арасында сыбайлас жемқорлыққа қарсы жұмысты ұйымдастырады.  
